
	        ՀԻՄՆԱՎՈՐՈՒՄ
«Հայաստանի Հանրապետության վերադարձի վկայականի նկարագիրը և տրման կարգը հաստատելու մասին» Հայաստանի Հանրապետության կառավարության որոշման նախագծի ընդունման

	1.
	Անհրաժեշտությունը. 



	
	Հայաստանի Հանրապետության օրենսդրությամբ վերադարձի վկայականը հիշատակվում է միայն «Պետական տուրքի մասին» ՀՀ օրենքում: Կառավարության որոշման նախագծի ընդունումը նպատակ ունի լրացնել օրենսդրկան բացը, ստեղծել վերադարձի վկայականների տրամադրման համար իրավական հիմք: 

	2.
	Ընթացիկ իրավիճակը և խնդիրները. 



	
	Առաջարկվող նախագծով ձևականացվում է գործող պրակտիկան, որն ամրագրված է միայն ՀՀ ԱԳՆ շրջաբերական ցուցումներով:  



	3.
	Տվյալ բնագավառում իրականացվող քաղաքականությունը. 



	
	ՀՀ ԱԳՆ մարմինները (հյուպատոսական վարչություն, օտարերկրյա պետություններում դիվանագիտական ներկայացուցչություններ) տրամադրում են ՀՀ վերադարձի վկայականներ նախագծում առաջարկվող կատեգորիաների անձանց: Վերադարձի վկայականը միջազգային պրակտիկայում համարվում է միակոմանի ճամփորդական փաստաթուղթ է, որը տրամադրվում է այդ անձանց անձնագիրը կամ ճամփորդական փաստաթուղթը կորցնելու, ժամկետանց կամ օգտագործման համար ոչ պիտանի լինելու դեպքում, եթե անձը պետք է շտապ վերադառնա Հայաստան: Այն նախատեսված է նաև Հայաստանի Հանրապետության միջազգային պայմանագրերով, այն է` հետ ընդունման (ռեադմիսիայի) պայմանագրերով, և տրամադրվում է օտարերկրյա պետությունից Հայաստան վտարվող վավեր անձնագիր կամ ճամփորդական փաստաթուղթ չունեցող անձանց: 

Առաջարկվող նախագծով այդ քաղաքականության մեջ փոփոխություն չի կատարվում: 



	4.
	Կարգավորման նպատակը և բնույթը. 



	
	Ինչպես նշվել է վերևում այն նպատակ ունի լրացնել օրենսդրական բացը, ստեղծել վերադարձի վկայականների տրամադրման համար իրավական հիմք և ձևականացնել գործող պրակտիկան:


	5.
	Նախագծի մշակման գործընթացում ներգրավված ինստիտուտները և անձիք. 



	
	Նախագիծը մշակվել է Հայաստանի Հանրապետության արտաքին գործերի նախարարության աշխատակազմի հյուպատոսական և իրավաբանական վարչությունների կողմից: 



	6.
	Ակնկալվող արդյունքը. 



	
	Նախագծի ընդունմամբ կստեղծվի Հայաստանի Հանրապետության արտաքին գործերի նախարարության մարմինների կողմից ՀՀ վերադարձի վկայականների տրամադրման իրավական հիմքը, որը թույլ կտա մշակել ոլորտը կարգավորող այլ օրենսդրական ակտեր:



